Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

ՀՈԴՎԱԾ 1. Հայաստանի Հանրապետության 2003 թվականի ապրիլի 18-ի քրեական օրենսգրքի 327-րդ հոդվածի՝
1) վերնագրում §զորահավաքներից¦ բառը փոխարինել §զորահավաքային ծառայությունից¦ բառերով.
2) 1-ին մասում §զորավարժանքից¦ բառը փոխարինել §զորահավաքային զորակոչից¦ բառերով:
ՀՈԴՎԱԾ 2. Սույն օրենքն ուժի մեջ է մտնում պաշտոնական հրապարակմանը հաջորդող օրվանից:


























ՏԵՂԵԿԱՆՔ-ՀԻՄՆԱՎՈՐՈՒՄ
§Հայաստանի Հանրապետության քրեական օրենսգրքում փոփոխություններ կատարելու մասին¦ օրենքի նախագծի ընդունման

1. Իրավական ակտի ընդունման անհրաժեշտությունը
Օրենքի նախագծի ընդունումը պայմանավորված է ՀՀ քրեական օրենսգրքում օգտագործվող հասկացությունները §Պաշտպանության մասին¦ և §Զինվորական ծառայության և զինծառայողի կարգավիճակի մասին¦ օրենքների դրույթներին համապատասխանեցնելու անհրաժեշտությամբ:
2. Ընթացիկ իրավիճակը և խնդիրները
ՀՀ քրեական օրենսգրքի 327-րդ հոդվածի համաձայն քրեական պատասխանատվություն է սահմանված զորահավաքից խուսափելու համար, սակայն հոդվածի վերնագրում և 1-ին մասում օգտագործվող հասկացությունները նույնական չեն՝ հոդվածի վերանագրում սահմանված է §զորահավաքներ¦ բառը, իսկ 1-ին մասում նշված է §զորավարժանք¦ բառը, ինչը տեխնիկական վրիպակի արդյունք է, քանի որ թե մինչև 2017թ. դեկտեմբերի 16-ը գործող §Զինապարտության մասին¦ ՀՀ օրենքով, և թե 2017թ. դեկտեմբերի 16-ին ուժի մեջ մտած §Զինվորական ծառայության և զինծառայողի կարգավիճակի մասին¦ ՀՀ օրենքում նախատեսված չէ §զորավարժանքը¦՝ որպես խաղաղ կամ պատերազմի ժամանակ իրականացվող միջոցառում: Բացի այդ, §Զինվորական ծառայության և զինծառայողի կարգավիճակի մասին¦ ՀՀ օրենքի 5-րդ հոդվածի 1-ին մասի 3-րդ կետի համաձայն զինվորական ծառայության տեսակ է համարվում զորահավաքային ծառայությունը, որը նույն հոդվածի 10-րդ հոդվածի պահանջների համաձայն կազմակերպվում է զորահավաքային զորակոչի հիման վրա, իսկ 2018թ. ապրիլի 9-ին ուժի մեջ մտած §Պաշտպանության մասին¦ ՀՀ օրենքի 29-րդ հոդվածում սահմանվել են քաղաքացիների զորահավաքային զորակոչի հետ կապված հարաբերությունները: Արդյունքում, վերը նշված օրենսդրական ակտերում տարբեր հասկացություների օգտագործումը խոչընդոտ է հանդիսանում ՀՀ քրեական օրենսգրքի 327-րդ հոդվածի կիրառման համար: 
3. Տվյալ բնագավառում իրականացվող քաղաքականությունը
Բնագավառում իրականացվող քաղաքականության նպատակն է ապահովել օրենսդրական ակտերի միջև համապատասխանությունը, զորահավաքային ծառայության պատշաճ կազմակերպման գործընթացը: 
4. Կարգավորման նպատակը և բնույթը
Օրենքի նախագծի համաձայն ՀՀ քրեական օրենսգրքի վերնագրում և 1-ին մասում համապատասխանաբար նախատեսված §զորահավաքներից¦ և §զորավարժանքից¦ բառերը փոխարինվում են համապատասխանաբար §զորահավաքային ծառայությունից¦ և §զորահավաքային զորակոչից¦ բառերով:
5. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է Պաշտպանության նախարարության կողմից:
6. Ակնկալվող արդյունքը
Օրենքի ընդունումը կապահովի օրենսդրական ակտերի միջև համապատասխանությունը, զորահավաքային զորակոչի գործընթացի պատշաճ իրականացումը:





ՏԵՂԵԿԱՆՔ
§Հայաստանի Հանրապետության քրեական օրենսգրքում փոփոխություններ կատարելու մասին¦ օրենքի նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ

	Օրենքի նախագծի ընդունման կապակցությամբ այլ իրավական ակտերի ընդունման անհրաժեշտություն չի առաջանում:



ՏԵՂԵԿԱՆՔ
§Հայաստանի Հանրապետության քրեական օրենսգրքում փոփոխություններ կատարելու մասին¦ օրենքի նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

	Օրենքի նախագծի ընդունումը ՀՀ 2019թ. և հետագա տարիների պետական բյուջեներում լրացուցիչ ծախսերի կատարման անհրաժեշտություն չի առաջացնում:


































ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՔՐԵԱԿԱՆ ՕՐԵՆՍԳԻՐՔ

(Ընդունված է 2003 թվականի ապրիլի 18-ին)




ՀՈԴՎԱԾ 327. ԺԱՄԿԵՏԱՅԻՆ ԶԻՆՎՈՐԱԿԱՆ ԿԱՄ ԱՅԼԸՆՏՐԱՆՔԱՅԻՆ ԾԱՌԱՅՈՒԹՅՈՒՆԻՑ,
ՎԱՐԺԱԿԱՆ ՀԱՎԱՔՆԵՐԻՑ ԿԱՄ ԶՈՐԱՀԱՎԱՔՆԵՐԻՑ զորահավաքային ծառայությունից ԽՈՒՍԱՓԵԼԸ

1. Ժամկետային զինվորական կամ այլընտրանքային ծառայության հերթական զորակոչից, վարժական հավաքից կամ զորավարժանքից զորահավաքային զորակոչից խուսափելը` այդ ծառայությունից ազատվելու` Հայաստանի Հանրապետության օրենսդրությամբ սահմանված կարգով հիմքերի բացակայության դեպքում`
պատժվում է կալանքով` առավելագույնը երկու ամիս ժամկետով, կամ ազատազրկմամբ` առավելագույնը երեք տարի ժամկետով:
2. Նույն արարքը, որը կատարվել է`
1) իրեն մարմնական վնասվածք պատճառելու կամ հիվանդության սիմուլյացիայի ճանապարհով,
2) փաստաթուղթ կեղծելու կամ խաբեության այլ ճանապարհով`
պատժվում է կալանքով` մեկից երեք ամիս ժամկետով, կամ ազատազրկմամբ` մեկից հինգ տարի ժամկետով:
3. Սույն հոդվածի առաջին կամ երկրորդ մասով նախատեսված արարքը, որը կատարվել է ռազմական դրության, պատերազմի ժամանակ կամ մարտի պարագաներում`
պատժվում է ազատազրկմամբ` չորսից ութ տարի ժամկետով:
(327-րդ հոդվածը փոփ. 16.12.05 ՀՕ-34-Ն օրենք)


